FIN DE STÆ

L’ombra da ramma in sciâ muagia
a l’é sempre ciù stòrta.

Fito saià l’oa da stiva
e da feuggia mòrta.

Comme strenzendo de l’æña
ch’a scuggia da-e die
tegno a mæ vitta  pe-a coa
ma o tempo o me rie. 

Ghigno ò sorriso?

Porriò lëzilo inta braxa
che a votte a me paxa.

FINE D’ESTATE L ‘ombra del ramo sul muro / è sempre più storta. // Presto sarà l’ora della stufa /e della foglia morta. // Come stringendo della sabbia / che scivola dalle dita / tengo la mia vita per la coda / ma il tempo ride // Ghigno o sorriso? // Potrò leggerlo nella brace / che a volte mi rasserena.

